
Аннотация: Ушбу мақолада электротехника фани, унинг тараққиёти, 

электроэнергетиканинг асосий масалалари, электр энергиянинг хоссалари, 

электротехника фанини ўқитишда инновацион таълим технологияларидан 

фойдаланиш, ахборот коммуникация технологиялари имкониятларидан 

фойдаланиш, компетентлик, касбий компетентлик, шахсий компетентлик, 

методик компетентлик, инновацион ёндашувлар ҳақида маълумотлар 

келтирилган. 

Калит сўзлар ва иборалар: электроэнергетика, Кадрлар тайёрлаш миллий 

дастури, инновацион таълим, касбий компетентлик, шахсий компетентлик, 

методик компетентлик, тренинг, видеотренинг, вебинар, интернет 

конференция, портфолио, график органайзер. 

 

Электротехника фанининг замирида электротехник, радиотехник, 

электромеханик ва автоматик ускуналар, шу жумладан ҳисоблаш техникаси тез 

суръатлар билан ривожланди. Электротехниканинг юзага келиши ўзгармас ток 

манбаининг яратилиши ва электр ва магнетизм соҳасидаги кашфиётлар билан 

боғлиқ. 

Электротехника фанини ўқитишда ривожлантирувчи таълим маълум бир 

вақтда, ўқувчининг таълимий, тарбиявий, маънавий, руҳий ва жисмоний 

ривожлантириш ҳамда уни тез ўзгарувчан дунёда жамиятга, ҳаётга 

мослашувини таъминловчи таълим назариясидир. 

Ўз келажагини ўйлаган ҳар бир давлат жамият ҳаётидаги шахсга тааллуқли 

барча ижтимоий таъсирларни инсоннинг ривожланиши учун, унинг ўзлигини 

англаши ва намоён қила олиши учун мақсадли равишда йўналтира олган 

бўлиши керак. 

Ривожлантирувчи таълим технологиялари қўлланилганида, ўқувчилар 

қизиқишининг ортишига, билимларнинг кўникмага айланишига, билим сифат-

самарадорлигининг ошишига сабаб бўлмоқда. 

Таълим сифатини таъминлаш – талабаларнинг касбий тайёргарлик 

даражаси билан бирга ўқув жараёнининг қандай ташкил этилиши ва унинг 

белгиланган сифат мезонларига жавоб беришида кўринади. Ушбу вазифа бир 

қатор қонунчилик ва меъёрий ҳужжатларда, хусусан, Кадрлар тайёрлаш миллий 

дастурида кадрлар тайёрлаш тизими ва мазмунини мамлакатнинг ижтимоий ва 



O‘ZBEKISTONDA FANLARARO INNOVATSIYALAR  VA 
           12-SON              ILMIY TADQIQOTLAR JURNALI                       19.10.2022 

 
661 

иқтисодий тараққиёти истиқболларидан, жамият эҳтиёжларидан, фан, 

маданият, техника ва технологияларнинг замонавий ютуқларидан келиб чиққан 

ҳолда қайта қуриш мисолида аниқ мақсадларга йўналтирилган кўрсатма ва 

тамойиллар кўринишида ўз аксини топган. 

Ҳозирги даврда таълим самарадорлигини ошириш, мутахассисларнинг 

касбий компетентлик даражасини ривожлантириш, педагог кадрларни 

инновацион фаолиятга йўналтириш, олий таълим муассасаларидаги ўқув 

жараёнига инновацион таълим ва ахборот-коммуникация технологияларини 

татбиқ этиш, илғор хорижий тажрибаларни ўзлаштириш ва мақсадли 

йўналтириш олий таълим тизимини модернизациялашдаги долзарб вазифалар 

сифатида белгиланди. Олий таълим тизимини модернизациялаш таълим 

жараёнига нисбатан инновацион ёндашувни талаб этади. Ҳозирги глобаллашув 

жараёнларида таълимга инновацион ёндашувнинг ижтимоий-педагогик 

зарурияти қуйидагилар билан ўлчанади: 

1. Фан-техника тараққиёти ва ижтимоий-иқтисодий янгиланиш, узлуксиз 

таълим тизими, хусусан, олий таълим муассасаларидаги ўқув жараёнида илғор 

хорижий тажрибаларни ўрганиш, таълимдаги инновацион ёндашувлар ва 

ахборот технологияларидан фойдаланган ҳолда такомиллаштириш; 

2. Талаба-ёшлардаги маълумотлилик даражаси, интеллектуал салоҳият, 

ижтимоий фаоллик, ижодкорлик кўникмаларини ривожлантиришга хизмат 

қилувчи шахсга йўналтирилган ўқитишнинг самарали ташкилий шакллари, 

технологияларини яратиш ва амалиётга татбиқ этиш; 

3. Педагогик инновацияларни ўзлаштириш ва уни татбиқ этишга нисбатан 

ўқитувчининг касбий-инновацион компетентлигини ривожлантириш зарурати. 

Дарҳақиқат, таълимга инновацион ёндашув ғояси таълим мазмуни ва 

натижаларининг шахсга йўналганлиги, таълим мазмуни, шакл, метод ва 

воситаларини фан ва техниканинг сўнгги ютуқлари, илғор тажрибалар, 

замонавий методикалар билан уйғунлаштиришга қаратилганлиги билан 

анъанавий ёндашувдан фарқ қилади. 

В.А.Сластенин педагогик жараёнга инновацион ёндашишни ўқитувчи ва 

талабаларнинг ҳамкорликдаги фаолиятини ташкил этиш, ўқитиш ва 

тарбиялашнинг мақсади, мазмуни ва шаклига янгилик киритиш билан 

изоҳлайди. Таълим тизимига киритилаётган ҳар қандай инновация ахборот ва 

методик таъминотнинг мавжудлигини кўзда тутади. Шу сабабли, олий таълим 

муассасалари ўқув жараёнига инновация киритишда илғор педагогик 

тажрибаларни ўрганиш, таҳлил қилиш ва умумлаштириш ҳамда педагогик-

психологик фанларнинг ютуқларини амалиётга татбиқ этиш, замонавий 

педагогик ва ахборот коммуникация технологиялари имкониятларидан 

фойдаланиш орқали ўқув жараёнлари мазмуни ва методларини 

такомиллаштириш муҳим йўналишлардан саналади. Бу эса ўз навбатида ўқув 

машғулотларини ташкил этишнинг самарали шакллари сифатида маъруза 

(муаммоли маъруза, маъруза-семинар, виртуал-технологик маъруза, визуал 

маъруза, бинар маъруза, кириш маърузаси, маъруза-конференция, ахборотли 

маъруза, маъруза баҳс-мунозара, шарҳловчи маъруза, онлайн маъруза) тренинг, 

видеотренинг, вебинарлар, интернет конференциялар, инновацион ўқитиш 

методлари сифатида эса, муаммоли методлар, интерфаол методлар, амалий 

ўйинлар, ўқув лойиҳалари, портфолиолар, график органайзерлар ҳамда ахборот-

коммуникация технологияларидан фойдаланиш заруратини юзага чиқаради. 

Олий таълим муассасаларидаги ўқув жараёнига инновацияларни татбиқ 

этишдаги яна бир муҳим компонент – ўқитувчи, унинг касбий компетентлиги ва 

инновацион фаоллиги ҳисобланади. 

Компетентлик – фаолият талабларига мос келиш, яроқлилик, 

лаёқатлилик. Мутахассиснинг касбий компетентлиги – унинг касбий 

тайёргарлиги ва касбий етукликлигини баҳоловчи меъёр. 

Касбий компетентлик тушунчасига нисбатан илмий доирада турли 

муносабатлар илгари сурилади. У меҳнат субъектига нисбатан аниқ фаолият 

талаблари ёки айнан, субъектнинг аниқ фаолиятнинг ўзига хос жиҳатларига 

нисбатан муносабатини тавсифловчи хусусият сифатида қўлланилади. Масалан, 

тадқиқотчи олим Э.Ф.Зеер касбий компетентликнинг функционал тараққиётини 

тадқиқ қилиш касбий камолотга эришиш чоғида компетентликнинг турли 

кўринишлари интеграциялашиб боришини ва уларнинг касбий муҳим шахс 

сифатлари билан алоқаси кучайиб боришини кўрсатди. Хусусан, касбий 

компетентликнинг асосий даражаларига касбий тайёргарлик ва тажриба, ўзини-

ўзи англаш, ўз кучига ишониш, ўзга инсонлар томонидан кўрсатилган 

камчиликларни тўғри қабул қилиш ва шу каби бошқа касбий камолотни 

белгилаб берувчи шахс хусусиятларини киритади. Юқорида қайд этилган 

фикрларни таҳлили педагогнинг касбий компетентлигини шахсий, ижтимоий, 

креатив, методик компетентлик каби қатор ўзига хос хусусиятлар мажмуаси 

сифатида тўлиқ изоҳланишига имкон беради. 

Шахсий компетентлик – шахснинг ижтимоий дунёқараши, илмий ва 

интеллектуал салоҳияти, креативлиги, шахслараро мулоқот-муносабатларига 

фаол кириша олиши, конфликтларни ҳал этишга тактик ёндашуви, касбий 

фаолият талабларига мувофиқ шахсий ва касбий сифатларининг 

шаклланганлик даражаси, фаол ҳаётий ва фуқаролик позициясининг қарор 

топганлиги каби мезонлар билан белгиланади. 

Методик компетентлик – таълим-тарбия жараёнини самарали ташкил 

этишнинг шакл, метод ва воситаларини билиш, ўзлаштириш, амалда қўллаш, 

фаолият натижаларини квалиметрик таҳлил эта олиш, баҳолаш, илғор халқаро 

педагогик тажрибаларни ўрганиш, ўқув жараёнини лойиҳалаш, муваффақиятли 

амалга ошириш кўникмаларидир. 

Бўлажак технологик таълим ўқитувчиларида методик компетентликни 

шакллантиришда инновацион ёндашувларни қўллашга алоҳида эътибор 

қаратилдиқитувчиларида методик компетентликни шакллантиришда 

инновацион ёндашувларни қўллашга алоҳида эътибор аш, фаолият 

натижаларини квалиметрик таҳлил эта олиш, баҳолаш, илғор халқаро педагогик 

тажрибаларни ўрганиш, ўқув жараёнини лойиҳалаш, муваффа, кўникма ва 

малакалар мажмуасини шакллантиришга қаратилади. 

Таълим методлари аввало педагог онгида қайсидир бир йўналишдаги 

фаолиятнинг умумлашган лойиҳаси тарзида намоён бўлади. 

